
Contos que cruzan comarcas, linguas e culturas: o Festival 
Atlántica continúa o 2 de xullo en Santiago e Teo 

• As funcións da da mañá repartiranse polos centros socioculturais de 
Compostela: Marrozos, Vite e Santa Marta  

• Pola tarde, cita cos seres máxicos do Reino de Galicia e coas historias 
chegadas de terras celtas 

• Pola súa banda, Teo recibirá os ‘Artiloxios’ do aragonés Oswaldo Pai 

• Tamén haberá actividades en Caldas de Reis e Vimianzo 

• Toda a programación é gratuíta e pódese consultar na web 
festivalatlantica.gal 

De esq a dereita: Paula Carbonell, Nuria Vázquez, Dani Blanco, Lorena Pinheiro, Manuel Gago, Rafael Quintía, Inés 

Álvarez, Dani Lago e Oswaldo Pai 

Santiago de Compostela, 1 de xullo do 2025.- O XIII Festival Atlántica continúa a súa celebración 
o mércores 2 de xullo cunha intensa programación que combina contos para os máis pequechos, 
paseos fantásticos por Compostela, historias que conectan culturas atlánticas e un espectáculo 
poético e tecnolóxico en Teo. Ao longo do día, un total de sete propostas converterán Santiago 
e Teo en territorios para a palabra viva. 

Santiago: contos para cativos e camiños máxicos para adultos 

A mañá arrincará ás 12:00 h con tres propostas simultáneas pensadas para público familiar e 
campamentos urbanos. No CSC de Marrozos, Paula Carbonell (Valencia) e Nuria Vázquez 
(Galicia) presentan Un neno, un can, un gato e un pito, un espectáculo tenro e participativo para 
maiores de 3 anos. No CSC de Vite, Dani Blanco trae o seu Circo de contos, cheo de ritmo, 
narración e fantasía, mentres que no CSC de Santa Marta, Lorena Pinheiro ofrece o divertido e 
musical Cucú tapa o cu, para público a partir de 4 anos. 

Pola tarde, o público adulto poderá gozar dunha andaina polas rúas de Compostela guiada polo 
xornalista e escritor Manuel Gago e o antropólogo Rafael Quintía sobre o Mapa dos seres 
máxicos do Reino de Galicia seguida dunha presentación do propio mapa no CSC Maruxa Coralia. 
As prazas para o roteiro xa están esgotadas pero o acceso á presentación terá entrada libre ata 
completar a capacidade (19.15 h). 

Unha vez remate a actividade, será o momento de escoitar Polos camiños do norte: unha ponte 
de contos entre tres terras celtas da contadora Inés Álvarez Villa, que trae desde Escocia un fío 
narrativo que une ese país con Irlanda e Asturias, tres terras célticas irmáns que comparten 
lendas, emocións e memorias. Contos tradicionais e vivencias persoais entrelázanse para 
construír unha ponte de palabras capaz de atravesar fronteiras, tempos e silencios. Porque 
contar tamén é recoñecerse no outro, celebrar o común e manter acesa a chama do que nos 
une. Canda ela estará tomando a alternativa unha nova voz da narración oral galega: Dani Lago. 
O espectáculo, que mestura galego e castelán, contará con interpretación en lingua de signos, 
reafirmando o carácter inclusivo e plural do festival. 

Teo: poesía e enxeño con Artiloxios no parque dos Tilos 

Tamén ás 12:00 h, no Parque dos Tilos, o concello de Teo acolle Artiloxios, un espectáculo único 
de Oswaldo Pai (Aragón) que combina poesía, narrativa e dispositivos mecánicos nunha 
proposta escénica pensada para público a partir de 8 anos. Participarán nenas e nenos dos 
campamentos municipais, pero tamén o público xeral que queira achegarse a descubrir estes 
aparellos que fan soar os versos coma se fosen música.  

Palabra viva como amuleto 

Co leitmotiv da memoria como amuleto protector, o Festival Atlántica 2025 pon o foco no poder 
simbólico da narración oral como acto de protección e resistencia. Os sanandresiños de Teixido, 
pequenas figuras votivas cargadas de desexos e significados, inspiran a imaxe desta décimo 
terceira edición do festival. 

A presenza de Atlántica en Santiago e Teo é posible grazas á financiación da Xunta de Galicia e 
da Deputación da Coruña, ao patrocinio dos respectivos concellos e á colaboración do Museo 
do Pobo Galego, da A.C. O Galo e do CSC A Rocha. Santiago e Teo forma parte das 27 localidades 
galegas e portuguesas que este ano acollen o festival. Toda a información está dispoñible na 
web www.festivalatlantica.gal. 

FESTIVAL ATLÁNTICA 

Atlántica, Festival Internacional de Narración Oral, naceu no ano 2013 con sede en Santiago de 
Compostela cunha clara vocación de ser un encontro de voces e historias de perfil atlanticista. 
Mantén o seu obxectivo de indagar nas raíces comúns das historias do océano, na procura da 
identidade cultural do Atlántico. Traballa a prol da posta en valor dunha arte escénica amarrada 
ao territorio, antiga pero adaptada aos tempos, e ampara, xera e difunde unha narrativa 
integradora, igualitaria e sostible. 

+INFO: http://festivalatlantica.gal 

KIT DE PRENSA FESTIVAL ATLÁNTICA: https://cutt.ly/Atlantica_2025 

FOTOS EDICIÓNS PREVIAS: https://www.flickr.com/photos/festivalatlantica/albums/ 

 
 
 

PROGRAMA SANTIAGO 
 
MÉRCORES 2 DE XULLO 
 
12.00 h | CSC Marrozos | Público infantil e familiar (+3 anos) | Galego 
UN NENO, UN CAN, UN GATO E UN PITO de Paula Carbonell (Valencia) con Nuria Vázquez 
(Galicia) 
 
12.00 h | CSC Vite | Campamento e público familiar (+4 anos) | Galego 
CIRCO DE CONTOS de Dani Blanco (Galicia) 
 
12.00 h | CSC Santa Marta | Campamento e público familiar (+4 anos) | Galego 
CUCÚ TAPA O CU de Lorena Pinheiro (Galicia) 
 
18.30 h | Rúas de Compostela | Adultos | Galego | ESGOTADAS 
ANDAINA - MAPA DE SERES MÁXICOS DO REINO DE GALICIA con Gago e Quintía (Galicia) 
Inscrición: https://mapa-seres-maxicos.eventbrite.es 
 
19.15 h | CSC Maruxa Coralia | Adultos | Galego | Entrada libre 
PRESENTACIÓN MAPA DE SERES MÁXICOS DO REINO DE GALICIA con Gago e Quintía (Galicia) 
 
21.00 h | Xardíns do CSC Maruxa Coralia | Público adulto | Castelán e galego 
POLOS CAMIÑOS DO NORTE: UNHA PONTE DE CONTOS ENTRE TRES TERRAS CELTAS de Inés 
Álvarez Villa (Escocia-Asturias) con Dani Lago (Galicia) e  
Con interpretación en lingua de signos 
 
XOVES 3 DE XULLO 
 
11.30 h | CSC Fontiñas | Campamento e público familiar (+4 anos) | Galego 
PROCÚRASE PEPA A LOBA de Cris Collazo (Galicia) 
 
12.00 h | CSC da Gracia | Campamento e público familiar (+4 anos) | Galego 
ANDAR AOS BIOSBARDOS de Charo Pita (Galicia) 
 
12.00 h | CSC de Figueiras | Campamento e público familiar (+4 anos) | Galego 
NA PUNTA DO PÉ de Luís Prego e Samuel Soto (Galicia) 
 
19.00 h | Rúas de Compostela | Público adulto | Galego | ESGOTADAS 
A PEGADA DE CASTELAO paseo con Carme Varela e Quico Cadaval (Galicia) 
Inscrición: https://pegada-castelao.eventbrite.es 
 
21.00 h | Xardíns do CSC Maruxa Coralia | Público adulto | Portugués 
VÉNME AO BICO UN CONTO de Miguel Gouveia (Portugal) 
 
 
 

CONTACTO: Bea Pérez | 604 070 409 | prensa@festivalatlantica.gal 

https://cutt.ly/Atlantica_2025
https://www.flickr.com/photos/festivalatlantica/albums/
https://mapa-seres-maxicos.eventbrite.es/
https://pegada-castelao.eventbrite.es/

VENRES 4 DE XULLO 
 
10.30 h | Rúas de Compostela | Público adulto | Galego | ESGOTADAS 
A PEGADA DE CASTELAO – NOVA EDICIÓN. Andaina narrada con Carme Varela e Quico Cadaval 
(Galicia) 
Inscrición: https://pegada-Castelao-2.eventbrite.es 
 
11.00 h | Escola Semente | Rapazada do campamento da Semente | Portugués 
ESQUECÍN COMO SE CHAMA E OUTRAS HISTORIAS QUE NON LEMBRO de Miguel Gouveia 
(Portugal) 
 
12.00 h | CSC Aurelio Aguirre | Rapazada do campamento e público familiar (+8 anos) | 
Castelán 
ESCOCIA DE CONTO de Inés Álvarez Villa (Escocia-Asturias) 
 
12.00 h | CSC de Bando | Campamento e público familiar (+4 anos) | Castelán 
CROCODILO de Loreto Socorro (Canarias) 
 
12.00 h | CSC de Laraño | Campamento e público familiar (+4 anos) | Castelán 
DIVINOS ANIMAIS de Paula Carbonell (Valencia) 
 
19.00 h | Museo do Pobo Galego | Público adulto | Castelán 
DE CANTOS E ANIMAIS de Carolina Arabia (Arxentina) 
 
21.00 h | Xardíns do CSC Maruxa Coralia | Público adulto | Galego 
O QUE NON ESTABA ESCRITO de Aida Cobas e Carmen Conde (Galicia) 
Con interpretación en lingua de signos 
 
SÁBADO 5 DE XULLO 
 
12.00 h | Museo do Pobo Galego 
HISTORIAS DE IDA E VOLTA de Larraitz Urruzola (País Vasco-Galicia) 
Público familiar (+5 anos) | Galego 
 
21.00 h | CSC A Rocha | Público adulto | Galego 
CONTARA de Celso Fernández Sanmartín (Galicia) 
 

PROGRAMA TEO 
 
Mércores 2 de xullo | 12.00 h | Parque dos Tilos 
ARTILOXIOS de Oswaldo Pai (Aragón)  
Campamento municipal, campamento de Arcos e público xeral (+8 anos) | Castelán 
 
Xoves 3 de xullo | 12.00 h | CRA de Casalonga-Calo 
GARAVANCIÑA de Bea Campos (Galicia) 
Campamento de verán e público infantil (ata 8 anos) e familiar | Galego 
 
Venres 4 de xullo | 12.00 h | CEIP de Ramallosa - Lucí 
A FADA DO SACO VERDE de Aida Cobas (Galicia) 
Campamento de verán e público infantil e familiar | Galego 
 
Venres 4 de xullo | 21.00 h | Antiga Escola de Nenas de Oza 
VÉNME AO BICO UN CONTO de Miguel Gouveia (Portugal) 

https://pegada-castelao-2.eventbrite.es/

Público adulto | Portugués 
 
Sábado 5 de xullo | 21.00 h | Aldea de Penelas- Cacheiras 
VICIO HOUBO SEMPRE de Atenea García (Galicia) 
Público adulto | Galego 


